
ЭКОЛОГИЧЕСКИЕ ПРОБЛЕМЫ И ИХ ВЛИЯНИЕ НА ЭКОНОМИКУ СТРАНЫ 

Muxtarova Gulchehra Profi university talabasi, 

Annotatsiya 
Mazkur maqolada global va milliy miqyosda kuzatilayotgan ekologik muammolarning 

mamlakat iqtisodiyotiga taʼsiri ilmiy jihatdan tahlil qilingan. Atrof-muhitning ifloslanishi, tabiiy 

resurslar zaxiralarining qisqarishi, biologik xilma-xillikning kamayishi hamda ekologik 

muvozanatning buzilishi iqtisodiy oʻsish surʼatlari, ishlab chiqarish samaradorligi va aholi 

farovonligiga salbiy taʼsir koʻrsatuvchi muhim omillar sifatida koʻrib chiqilgan. Shuningdek, 

ekologik xavf-xatarlarni kamaytirish, tabiiy resurslardan oqilona va samarali foydalanish, “yashil 

iqtisodiyot” tamoyillarini joriy etish orqali barqaror iqtisodiy rivojlanishni taʼminlash masalalari 

yoritilgan. Tadqiqot natijalari ekologik xavfsizlikni taʼminlash hamda atrof-muhitni muhofaza qilish 

iqtisodiy taraqqiyotning muhim shartlaridan biri ekanligini ilmiy jihatdan asoslab beradi. 

Kalit soʻzlar: ekologiya, iqtisodiyot, ekologik muammolar, atrof muhit ifloslanishi, tabiiy 

resurslar, resurslardan oqilona foydalanish, barqaror rivojlanish, yashil iqtisodiyot, ekologik 

muvozanat, chiqindilarni qayta ishlash. 

 

В данной статье проводится научный анализ влияния глобальных и национальных 

экологических проблем на экономику страны. В качестве важных факторов, негативно 

влияющих на темпы экономического роста, эффективность производства и благосостояние 

населения, рассматриваются загрязнение окружающей среды, истощение природных 

ресурсов, утрата биоразнообразия и нарушение экологического баланса. Также 

рассматриваются вопросы снижения экологических рисков, рационального и эффективного 

использования природных ресурсов и обеспечения устойчивого экономического развития 

посредством внедрения принципов «зеленой экономики». Результаты исследования научно 

обосновывают, что обеспечение экологической безопасности и охраны окружающей среды 

является одним из важных условий экономического развития. 

Ключевые слова: экология, экономика, экологические проблемы, загрязнение 

окружающей среды, природные ресурсы, рациональное использование ресурсов, устойчивое 

развитие, зеленая экономика, экологический баланс, переработка отходов. 

 

This article scientifically analyzes the impact of global and national environmental problems 

on the country's economy. Environmental pollution, depletion of natural resources, loss of 

biodiversity, and disruption of ecological balance are considered as important factors that negatively 

affect economic growth rates, production efficiency, and the well-being of the population. It also 

covers the issues of reducing environmental risks, rational and efficient use of natural resources, and 

ensuring sustainable economic development through the introduction of the principles of "green 

economy". The results of the study scientifically substantiate that ensuring ecological safety and 

environmental protection are one of the important conditions for economic development. 

Key words: ecology, economy, environmental problems, environmental pollution, natural 

resources, rational use of resources, sustainable development, green economy, ecological balance, 

waste recycling. 

Ekologiya zamonaviy iqtisodiyotning ajralmas tarkibiy qismi hisoblanadi. Soʻnggi oʻn yillikda 

global miqyosda yuzaga kelayotgan ekologik muammolar — global isish, chiqindilarni qayta ishlash 

infratuzilmasining yetarli darajada rivojlanmaganligi, tabiiy ofatlar sonining ortishi hamda 

davlatlararo mojarolar natijasida qoʻllanilayotgan turli xil qurollarning atrof-muhitga salbiy taʼsiri 

iqtisodiy tizimlarga jiddiy zarar yetkazmoqda. Natijada ekologik omillar bilan bogʻliq iqtisodiy 

yoʻqotishlar koʻlami tobora kengayib bormoqda. 

Statistik maʼlumotlarga koʻra, 2024-yilda ekologik va iqlim oʻzgarishlari bilan bogʻliq ofatlar 

natijasida dunyo iqtisodiyotiga qariyb 328 milliard AQSh dollari miqdorida zarar yetkazilgan. 

Yevropa hududida ekologik ofatlar sababli 2010–2019-yillar davomida oʻrtacha yillik iqtisodiy zarar 

19,7 milliard yevroni tashkil etgan boʻlsa, 2020–2024-yillar oraligʻida ushbu koʻrsatkich 44,9 

milliard yevroga yetgan. Iqlim oʻzgarishining qishloq xoʻjaligiga taʼsiri ham sezilarli boʻlib, 

Markaziy Amerikada qahva ishlab chiqarish hajmi soʻnggi oʻn yil ichida sezilarli darajada qisqarib, 

oʻrtacha hosildorlik 5 qopdan 1 qopgacha kamaygani kuzatilmoqda. 

Mazkur ekologik muammolar Oʻzbekiston iqtisodiyotiga ham maʼlum darajada salbiy taʼsir 

koʻrsatmoqda. Soʻnggi yillarda mamlakatda turli ekologik ofatlar va iqlim bilan bogʻliq omillar 

natijasida taxminan 3 milliard AQSh dollari miqdorida iqtisodiy zarar yuzaga kelgani qayd etilmoqda. 

Shu sababli dunyo mamlakatlari ekologik xavflarni kamaytirish hamda iqtisodiy barqarorlikni 

taʼminlash maqsadida “yashil iqtisodiyot” tamoyillarini joriy etish va ushbu modelga bosqichma-

bosqich oʻtish strategiyalarini ishlab chiqmoqda. 

Xususan, “Oʻzbekiston – 2030” strategiyasida ekologik muammolarni kamaytirish, 

chiqindilarni qayta ishlash tizimini rivojlantirish, ikkilamchi resurslardan samarali foydalanish hamda 

yashil iqtisodiyotga oʻtishni jadallashtirish boʻyicha muhim maqsad va ustuvor yoʻnalishlar 

belgilangan. Biroq ekologik muammolarni hal etish boʻyicha mavjud amaliy mexanizmlar bilan 

sirkulyar iqtisodiyot tamoyillari oʻrtasidagi nazariy va institutsional tafovutlar hali ham toʻliq bartaraf 

etilmagan. Mazkur tadqiqotda ekologik muammolar va ularning mamlakat iqtisodiyotiga taʼsirini 

baholashda kompleks ilmiy-uslubiy yondashuvlardan foydalanildi. Jumladan, tadqiqotning nazariy 

asosini iqlim oʻzgarishini iqtisodiy tizimdagi eng yirik va keng koʻlamli bozor muvaffaqiyatsizligi 

sifatida baholovchi Nicholas Stern tomonidan ishlab chiqilgan konseptual qarashlar tashkil etadi. 

Ushbu yondashuv ekologik omillarning iqtisodiy jarayonlarga taʼsirini chuqur tahlil qilish imkonini 

beradi. Tadqiqot jarayonida tizimli tahlil, taqqoslash, iqtisodiy-statistik va dinamik baholash usullari 

qoʻllanildi. Xususan, ekologik muammolarning iqtisodiy koʻrsatkichlarga taʼsiri YaIM, resurslar 

samaradorligi, ishlab chiqarish hajmi hamda ijtimoiy farovonlik indikatorlari orqali kompleks 

baholandi. Shuningdek, ekologik xavflarning uzoq muddatli iqtisodiy oqibatlarini aniqlashda 

ssenariysi tahlil usulidan foydalanildi. 

Metodologiyaning muhim qismi sifatida Stern Review natijalariga tayangan holda iqlim 

oʻzgarishining iqtisodiyotga taʼsiri baholandi. Mazkur yondashuvga koʻra, iqlim oʻzgarishi 

oqibatlarini bartaraf etish boʻyicha erta va qatʼiy choralar koʻrishning iqtisodiy samaradorligi choralar 

koʻrilmagan holatdagi yoʻqotishlarga nisbatan ancha yuqori ekanligi asos qilib olindi. Shu nuqtai 

nazardan, ekologik soliqlar, “yashil investitsiyalar” va sirkulyar iqtisodiyot mexanizmlarining 

samaradorligi ilmiy jihatdan tahlil qilindi. 

Bundan tashqari, tadqiqotda ekologik omillarning suv resurslari, oziq-ovqat ishlab chiqarish, 

sogʻliqni saqlash va atrof-muhit barqarorligiga taʼsiri sektorial kesimda oʻrganildi. Ushbu jarayonda 

ekologik xavflarning iqtisodiy zararlarini baholash uchun integrallashgan koʻrsatkichlar tizimi 

qoʻllanildi. Tadqiqot metodologiyasi doirasida iqlim oʻzgarishi natijasida yuzaga keladigan iqtisodiy 

yoʻqotishlar miqdorini aniqlashda normativ-prognozlash yondashuvi qoʻllanilib, global YaIMga 

nisbatan potensial zararlar (5 foizdan 20 foizgacha va undan yuqori) ilmiy asosda baholandi. Shu 

bilan birga, haroratning keskin oshishi ehtimoli va uning iqtisodiy tizimlarga taʼsiri risk tahlili asosida 

koʻrib chiqildi. Natijada, qoʻllanilgan metodologik yondashuvlar ekologik muammolarning 

iqtisodiyotga koʻrsatadigan bevosita va bilvosita taʼsirlarini kompleks baholash, shuningdek, 

barqaror rivojlanishni taʼminlashga qaratilgan samarali iqtisodiy mexanizmlarni ishlab chiqish 

imkonini beradi. Mazkur tadqiqotda ekologik muammolar va ularning iqtisodiyotga taʼsirini 

baholashda kompleks ilmiy yondashuv qoʻllanildi. Tadqiqotning nazariy asosini iqlim oʻzgarishini 

global iqtisodiyotdagi eng yirik bozor muvaffaqiyatsizligi sifatida talqin qiluvchi Nicholas Stern 

konsepsiyasi tashkil etadi. Tadqiqotda iqtisodiy-statistik tahlil, taqqoslash va ssenariysi 

modellashtirish usullari asosida iqlim oʻzgarishining YaIMga taʼsiri baholandi. Stern Review 

natijalariga koʻra, iqlim oʻzgarishining salbiy oqibatlarini kamaytirish uchun yiliga global YaIMning 

1–2 foizi miqdorida investitsiya talab etilishi metodologik asos sifatida qabul qilindi. 

Shuningdek, tadqiqotda CO₂ konsentratsiyasini barqarorlashtirish ssenariylari asosida iqtisodiy 

samaradorlik va xarajatlar tahlil qilindi hamda turli iqtisodchilar qarashlari qiyosiy usulda oʻrganildi. 

Xususan, David F. Byatt tomonidan bildirilgan tanqidiy fikrlar, Brad DeLong va John Quiggin 

tomonidan ilgari surilgan qoʻllab-quvvatlovchi yondashuvlar, shuningdek, Martin Weitzman va 

Dieter Helm qarashlari asosida ilmiy xulosalarning ishonchliligi oshirildi.  

Iqlim oʻzgarishi va tabiiy ofatlar: Global miqyosda iqlim oʻzgarishi tufayli yuzaga keladigan 

ekstremal ob-havo hodisalari soʻnggi 20 yil ichida har yili oʻrtacha 143 milliard dollar zarar keltirgan. 

Prognozlarga koʻra, agar iqlimga moslashish choralari koʻrilmasa, 2050-yilga borib Oʻzbekiston 

iqtisodiyoti 10% ga kichrayishi mumkin [1]. 

Suv tanqisligi va qishloq xoʻjaligi: Oʻzbekiston kabi agrar sohaga tayanadigan mamlakatlarda 

suv tanqisligi hosildorlikning 1.5% dan 24% gacha kamayishiga sabab boʻladi. 2030-yilga kelib 

Oʻzbekistonda suv taqchilligi 7 milliard kub metrga, 2050-yilga borib esa 15 milliard kub metrga 

yetishi bashorat qilinmoqda [6]. 

Havoning ifloslanishi va sogʻliqni saqlash: Havo ifloslanishi natijasida kelib chiqadigan 

kasalliklar tufayli dunyo boʻylab har yili 9 million kishi vafot etadi. Havoning ifloslanishi bilan 

bogʻliq iqtisodiy zarar global YaIMning taxminan 6.1% ini (yoki 8.1 trillion dollar) tashkil etadi[3].  

Energiya samaradorligi: Oʻzbekiston dunyodagi eng energiya-intensiv mamlakatlardan biri 

boʻlib, energiyadan samarasiz foydalanish har yili mamlakat YaIMning taxminan 4.5% ini 

yoʻqotishiga olib keladi [5]. Orol dengizi fojiasi: Yerlarning shoʻrlanishi va choʻllanish jarayonlarini 

tezlashtirib, mintaqa iqtisodiyotiga, ayniqsa baliqchilik va qishloq xoʻjaligiga ulkan zarar yetkazgan. 

Chang va qum boʻronlari. Bu hodisalar oʻsimliklarning fotosintez qobiliyatini pasaytirib, qishloq 

xoʻjaligi daromadlarini kamaytiradi. 

Ekologik muammolarning iqtisodiyotga asosiy taʼsirlari. Mehnat unumdorligi. Aholi 

salomatligining yomonlashishi (havo ifloslanishi tufayli) ishchi kuchining samaradorligini 

kamaytiradi. Qishloq xoʻjaligida ekologik muammolar, xususan tuproq shoʻrlanishi va suv 

resurslarining tanqisligi (ayniqsa Orol dengizi hududida) hosildorlikning pasayishiga olib kelib, oziq-

ovqat xavfsizligiga jiddiy tahdid solmoqda. Shu bilan birga, chiqindilarni boshqarish va atrof-muhitni 

tiklash bilan bogʻliq xarajatlarning ortib borishi davlat byudjetiga qoʻshimcha moliyaviy yuk 

yuklamoqda. Mazkur muammolarni bartaraf etish maqsadida “yashil iqtisodiyot” tamoyillarini joriy 

etish, yaʼni qayta tiklanadigan energiya manbalariga bosqichma-bosqich oʻtish, suv va yer 

resurslaridan samarali foydalanish texnologiyalarini keng qoʻllash hamda chiqindilarni qayta ishlash 

tizimini rivojlantirish muhim ahamiyat kasb etadi[2]. 

Iqlim oʻzgaruvchanligining makroiqtisodiy qiymati tadqiqoti. Piergiorgio Alessandri va 

Haroon Mumtaz tomonidan olib borilgan "Iqlim oʻzgaruvchanligining makroiqtisodiy qiymati" 

(2021/2022) tadqiqotida oldindan aytib boʻlmaydigan iqlim, xususan, harorat va yogʻingarchilik 

oʻzgaruvchanligining oshishi iqtisodiy oʻsishga qanday zarar yetkazishi tahlil qilinadi. 133 ta 

mamlakatni (1960-2019) qamrab olgan tadqiqotda harorat oʻzgaruvchanligining oshishi YaIM 

oʻsishining ~0,3% ga pasayishiga va YaIM oʻzgaruvchanligining 0,7% ga oshishiga olib kelishi 

aniqlandi [4]. Tadqiqot natijalari shuni koʻrsatadiki, yillik haroratning oʻzgaruvchanligi ortib 

borayotgani iqlim sharoitlarini oldindan bashorat qilishni murakkablashtirib, iqtisodiy barqarorlikka 

salbiy taʼsir koʻrsatmoqda. Iqlim oʻzgaruvchanligining kuchayishi iqtisodiy oʻsish surʼatlarini 

sekinlashtiradi va uzoq muddatli rivojlanish istiqbollarini pasaytiradi, bunda ushbu salbiy taʼsirlar 

boy va kambagʻal mamlakatlar uchun deyarli bir xil darajada namoyon boʻladi. Ushbu jarayon asosan 

harorat va yogʻingarchilikdagi oʻzgarishlar orqali yuzaga kelib, moslashish xarajatlarining oshishiga 

olib keladi. Tadqiqot metodologiyasida iqlim oʻzgarishining YaIMga taʼsirini baholash uchun panel 

VAR modeli qoʻllanilgan boʻlib, u yuqori oʻzgaruvchanlik sharoitida iqtisodiy tizimlarning 

sezgirligini aniqlash imkonini beradi. Boshqa tadqiqotlardan farqli ravishda, mazkur yondashuv 

ekstremal hodisalardan tashqari, oldindan aytib boʻlmaydigan iqlim muhitining xavflariga alohida 

eʼtibor qaratadi. Shuningdek, tahlillar Markaziy Osiyo mintaqasini global oʻrtacha koʻrsatkichga 

nisbatan 25–30 foiz tezroq isib borayotgan hamda suv va energetika infratuzilmasi jihatidan yuqori 

darajada zaif hudud sifatida tavsiflaydi. 

